
S C R I P T A

Numéro Scripta :  1159

Auteur(s) : Guillaume de Tancarville, Bayeux (chanoine)

Bénéficiaire(s) : Bayeux (chapitre cathédral)

Genre d'acte : lettre

Authenticité : non suspect

Datation : 1240, 5 mai

Action juridique : autre

Langue du texte :  latin

Analyse
Guillaume de Tancarville indique au chapitre de Bayeux, dans un acte antérieur à son testament, les terres qu’il
réserve pour son obit, et les charges du prêtre Henri Bracheguerre qui tiendra ces terres.

Tableau de la tradition

Éditions principales

a.   Bourrienne  Valentin (Abbé), Antiquus cartularius ecclesiæ Baiocensis (Livre noir), Rouen-Paris, Lestringant-
Picard (Société de l’histoire de Normandie), 1902-1903, 2 vol., n° CCCLXX, t. 2, p. 90-91.

Texte établi d’après a

Venerabilibus dominis suis capitulo Baiocensi, Willelmus de Tanquarvilla, eorum devotus feodatarius et
concanonicus, salutem et debitum famulatum. Dominationi vestræ preces quantum possum affectuosas humiliter
porrigo, quatinus ordinationi, quam super feodo quod de vobis teneo feci vestri gratia, benignum et facilem
præbeatis assensum. Placet quidem michi, et ita ordinavi, ut ad obitum meum, in ecclesia nostra Baiocensi annuatim
recolendum, assignetur tota terra quam Alexander pincerna, frater meus, de meo feodo colit ; et illa terra quam
Orengia, sororria (sic) mea, habet in dotalitio apud Dobram ; item, una acra terræ quam de me tenet Gaufridus, filius
Hugonis Osmundi ; et duæ acræ quas habeo versus Maram ; item, quicquid habeo apud Nuilleium, et apud Sanctum
Vigorem. Sibillæ vero de Dobra et ejusdem Sibillæ hæredibus, quæ quidem Sibilla neptis patris mei, et cognata
mea est et hæres mea, totum residuum tenementum et domos meas de Dobra relinquo, ut illud de vobis teneat
sicut ego, et Henricus, frater meus, et pater meus hucusque tenuimus, reddendo scilicet annuatim, pro omni redditu
et omni servitio, in die absolutionis, quinque solidos usualis monetæ. Placet etiam mihi, et dominationi vestræ
devote supplico, ut vobis placeat quod dominus Henricus Bracheguere, vicarius vester, terras et redditus, quos
obitui meo assignavi, ad totum vitæ suæ tempus teneat de vobis, reddendo inde, in die obitus domini mei Willelmi,
quondam decani, vobis quinque solidos Turonenses, ita quod, post mortem ejusdem Henrici, vel quamcunque
feodi resignationem, omnia quæ assignavi cedent ad meum obitum recolendum. Actum anno Domini millesimo
ducentesimo quadragesimo, die sabbati post Inventionem Sanctæ Crucis. Valete.


